
				এই পৃষ্ঠাটোৰ বৈধকৰণ হৈছে
১১৬
২৮অ 
শ্ৰীশ্ৰীশঙ্কৰদেৱ-মাধৱদেৱ চৰিত





বাৰাদি গ্ৰামত মাধৱ ৰহিলন্ত।

বুঢ়াদলৈ ঘৰে কতােদিন আছিলন্ত ॥২২৷৷

পালন্দিৰ পৰা বৰপেটা লাগি যাই।

লৈলন্ত শঙ্কৰে গৈয়া বাউসীত ঠাই॥ 

বৎসৰেক মাত্র পালন্দিত আছিলন্ত।

কৰি বাৰীঘৰ পাটবাউসীক গৈলন্ত ॥২৩॥







—মাধৱদেৱৰ মাতৃবিয়ােগ—






বাৰাদিৰ পৰা নিতে মাধৱ আসন্ত।

শঙ্কৰদেৱত কৃষ্ণ কথাক শুনন্ত॥

কতোদিন বাৰাদিত মাধৱ আছন্ত।

সেহিখানে মাধবৰ মাতৃ মৰিলন্ত ॥২৪॥

ৰামদাস সমে সৎকাৰ কৰিলন্ত।

ত্রিদশাক কৰি দান দক্ষিণা দিলন্ত॥ 

শুদ্ধি শ্রাদ্ধ কৰি ৰামদাস সমে দুই।

আছা বাৰাদিতে দুয়ো মৎস্য মাংস চুই ॥২৫॥







—মাধৱদেৱৰ একাদশী দোষ—






একদিন মাধৱৰ ভৈল উপবাস।

আউৰ দিন গৈলা দেৱ শঙ্কৰৰ পাশ॥

প্রভাতে কৰিয়া স্নান সাজি চাউল গুটি।

ভােজন কৰিয়া পান কৰি জল ফুটি ॥২৬॥

ভৈলন্ত প্রবেশ গৈয়া মাধৱ যেখনে ।

বুলিলা শঙ্কৰদেৱে হাসিয়া তেখনে॥

মাধৱ তােমাৰ মুখ দেখিয়ো চিকণ ?

